
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. 2021 թվականի հունիսի 30-ի Հայաստանի Հանրապետության քրեական դատավարության օրենսգրքի (այսուհետ` Օրենսգիրք) 135-րդ հոդվածը լրացնել նոր 4-րդ մասով հետևյալ բովանդակությամբ․
«4․ Անշարժ գույքի արգելադրման դեպքում տվյալ վարույթով օրինական ուժի մեջ մտած եզրափակիչ դատավարական ակտը դատարանն էլեկտրոնային եղանակով Կառավարության սահմանած կարգով ներկայացնում է անշարժ գույքի պետական ռեգիստր:»։

Հոդված 2․ Օերնքի 160-րդ հոդվածի 7-րդ մասում «միջոցներ» բառից հետո լրացնել «, որի վերաբերյալ կայացրած որոշումն անշարժ գույքի պետական ռեգիստր է ներկայացվում էլեկտրոնաին եղանակով՝ ՀՀ կառավարության սահմանած կարգով» բառերը։

Հոդված 3․ Օրենքի 297-րդ հոդվածը լրացնել նոր 3-րդ մասով հետևյալ բովանդակությամբ․
«3․ Միջնորդությունը մերժելու և անշարժ գույքի արգելադրման մասին քննիչի որոշումը վերացնելու մասին որոշումը դատարանն անշարժ գույքի պետական ռեգիստր է ներկայացնում էլեկտրոնային եղանակով ոչ ուշ, քան որոշումը հրապարակելու կամ կայացնելու հաջորդ օրը: Էլեկտրոնային փաստաթղթերին ներկայացվող պահանջները և ներկայացման կարգը սահմանում է Կառավարությունը:»։

[bookmark: _GoBack]Հոդված 4․ Օրենքի 298-րդ հոդվածը լրացնել նոր 6-րդ մասով հետևյալ բովանդակությամբ․
«6. Միջնորդությունը մասնակի կամ ամբողջությամբ բավարարելու և անշարժ գույքի արգելադրումը մասնակի կամ լրիվ վերացնելու մասին որոշումը դատարանը Կառավարության սահմանած կարգով անշարժ գույքի պետական ռեգիստր է ներկայացնում էլեկտրոնային եղանակով ոչ ուշ, քան որոշումը հրապարակելու կամ կայացնելու հաջորդ օրը:»։

Հոդված 5.
1․ Սույն օրենքն ուժի մեջ է մտնում պաշտոնական հրապարակմանը հաջորդող օրվանից։

